
ID-DECIŻJONI TAL-KUMISSJONI

tas-7 ta' Novembru ta' l-2002

li temenda d-Direttiva tal-Kunsill 96/49/KE fir-rigward tal-limiti ta' żmien li fihom tnabar ta'
pressjoni, xkafef cilindrici u tankijiet ghat-trasport ta' merkanzija perikoluża bil-ferrovija

ghandhom jikkonformaw maghha

(in notifikata fid-dokument numru C(2002) 4343)

(Test b'relevanza ghaż-ŻEE)

(2002/885/KE)

IL-KUMMISSJONI TAL-KOMUNITAJIET EWROPEJ,

Wara li kkunsidrat it-Trattat li jistabilixxi l-Komunità Ewropea,

Wara li kkunsidrat id-Direttiva tal-Kunsill 96/49/KE tat-23 ta'
Lulju 1996 dwar l-approssimazzjoni tal-ligijiet ta' l-Istati Mem-
bri fir-rigward tat-trasport ta' merkanzija perikoluża bil-ferro-
vija (1), kif l-ahhar emendata bid-Direttiva tal-Kummissjoni
2001/6/KE (2), u b'mod partikolari l-Artikolu 6(4) t-tielet sub-
paragrafu taghha,

Billi:

(1) L-istandards Ewropej li jistabilixxu specifikazzjonijiet tek-
nici dettaljati li jirrigwardaw il-kostruzzjoni, l-użu u
l-kundizzjonijiet ta' trasport ta' tnabar ta' pressjoni, xka-
fef cilindrici u tankijiet ghat-trasport ta' merkanzija peri-
koluża bil-ferrovija ghadhom ma żdiedux ma' l-Anness
tad-Direttiva 96/49/KE, ladarba l-istandardizzazzjoni tas-
CEN fuqhom ghad mhijiex kompleta.

(2) Huwa ghalhekk necessarju li l-iskadenzi ffissati
fl-Artikolu 6(4) tad-Direttiva 96/49/KE, li permezz tie-
ghu tnabar tal-pressjoni, xkafef cilindrici u tankijiet
ghandhom jikkonformaw mad-Direttiva 96/49/KE, jigu
diferiti.

(3) Id-Direttiva 96/49/KE ghandha ghalhekk tigi emendata
kif mehtieg.

(4) Sabiex tigi evitata kull incertezza legali din id-deciżjoni
ghandha tapplika mill-1 ta' Lulju ta' l-2001,

ADOTTAT DIN ID-DECIŻJONI:

Artikolu 1

Fl-Artikolu 6(4) tad-Direttiva 96/49/KE l-ewwel u t-tieni subpa-
ragrafi huma sostitwiti b'li gej:

“Stat Membru jista jżomm id-dispożizzjonijiet nazzjonali
fis-sehh fil-31 ta' Dicembru ta' l-1996 li jitrattaw l-kostruzzjoni,
l-użu u l-kondizzjonijiet ta' trasport ta' tankijiet godda, u tna-
bar godda tal-pressjoni u xkafef cilindrici kif definiti fil-Klassi 2
ta' l-Anness, li jvarjaw mid-dispożizzjonijiet ta' dak l-Anness
sakemm referenzi ghall-istandards ghall-kostruzzjoni u l-użu ta'
tankijiet, tnabar ta' pressjoni u xkafef cilindrici huma miżjuda
ma' l-Anness, bl-istess rabta bhad-dispożizzjonijiet hemmhekk,
imma f'kull każ mhux aktar tard mit-30 ta' Gunju 2003. Tna-
bar ta' pressjoni, xkafef cilindrici u tankijiet mibnija qabel l-1a'
Lulju 2003 u kontenituri ohrajn mibnija qabel l-1 ta' Lulju
2001 u miżmuma ghal-livelli mehtiega ta' sigurtà jistghu jibq-
ghu jigu użati taht il-kondizzjonijiet originali.

Id-dati t-30 ta' Gunju 2003 u l-1 ta' Lulju 2003 ghandhom jit-
qieghdu lura ghal tnabar ta' pressjoni, xkafef cilindrici u tanki-
jiet li ghalihom ma hemm ebda htigiet teknici dettaljati jew li
ghalihom l-ebda referenzi sufficjenti ghal standards Ewropej
approprjati ma gew miżjuda fl-Anness.”

Artikolu 2

Din id-Deciżjoni ghandha tapplika mill-1 ta' Lulju 2001.

Artikolu 3

Din id-Deciżjoni hija ndirizzata lill-Istati Membri.

Maghmula Brussel, fis-7 ta' Novembru 2002.

Ghall-Kumissjoni
Loyola DE PALACIO

Vici-President

